
O ESebno I'il Le
PETERISKERO

O pozdravi

1 Me, o Peter, o apoStolos le JeziSoskero Kris-
toskero, pisinav tumenge, save san avrikidle le
Devlestar —tumenge, save dZiven sar o cudzinci a
san rozc¢hide andro Pontus, Galacija, Kapadokija,
Azija the Bitinija.

20 Del amaro Dad peske tumen angloda kidna
avri pre peskero planos a prekal peskero Duchos
tumen sentnarda, hoj te Sunen le JeziS Kristus a

te aven obzuZarde leskere rateha. Mi del tumen
0 Del pherdo lachipen (milost) the smirom!

O dZido uZaripen

3 LaSaras le Devles, savo hin o Dad amare
Rajeske le JeZiSoske Kristoske! Bo peskere bare
lachipnaha amen dina o nevo dZivipen the
0 dzido uZaripen (nadej), sar uStada le Jezis
Kristus andral o meriben.

4(0da uZaripen hin, hoj chudaha sar dedictvos
o barvalipen, so Soha (ilikda) na preachela, na
musalola ani na kirnola a hino garudo andro
nebos prekal tumende.

5 E zor le Devleskeri tumen likerel prekal
0 pacaben, hoj te aven zachranimen. Odi
zachrana hini pririchtimen a sikavela pes andro
posledno Casos.

6 Radisalon olestar, choc akana pes tumenge
kampel sikra te cerpinel andro vSelijake probi
(skuski),

7 hoj pes te sikavel, hoj hino probalimen avri
(skuSimen avri) tumaro pacaben, so mol buter
sar o somnakaj, so naslol. Tumaro pacaben pes
muSinel andre jag te probalinel, hoj te chuden
va$ oda o laSariben, e slava the e paciv andre
oda dZives sar pes sikavela o JeziS Kristus.

8 Les Soha na dikhlan a the avke les kamen;
ani akana les na dikhen, ale pacan andre leste a
san pherarde slavne radiSagoha, so pes ani na
del avri te phenel le lavenca.

9 Bo dochuden oda, pal soste dZanas andro
pacaben: E zachrana prekal tumare dusi.

10 O proroka, so prorokinenas pal le De-
vleskero lachipen (milost) prekal tumende, igen
rodenas a dophucenas pes pal kadi zachrana.

11 A dophucenas pes pal oda, kana oda ¢asos
ela, the sar oda avela, a o Duchos le Kristoskero,
savo sas andre lende, anglal phenelas avri pal o
cerpiSagi le Kristoskere the pal e slava, so avela
palis.

12 Lenge sas sikado, hoj na sluZinde peske,
ale tumenge oleha, so tumenge hin akana vak-
erdo prekal ola, save tumenge vakerenas o
evanjelium andre zor le Sentne Duchoskeri, savo
sas bichado andral o fiebos. The o anjela pre
oda igen kamen te dikhel, hoj te achalon.

Te aven sentna
13 VaSoda gondolinen pal oda, so keren. Aven
strizbe a muken tumen igen pre le Devleskero

lachipen (milost), so tumenge ela dino, sar pes
sikavela o Jezi$ Kristus.

14 Aven sar ola ¢have, save Sunen le Dades
a ma den tumen te lidZal ole Zadoscenge, so
tumen sas varekana, sar mek na dZanenas o
CaCipen.

15 Ale aven sentna andre savoreste, so keren,
sar hino sentno Oda, ko tumen vi¢inda.

16 Bo hin pisimen: “Aven sentna, bo me som
sentno!”

17 A te vi¢inen “Dado” le Devles - savo na
dikhel pro manus, ale sudzinel pal oda, ko so

kerel - ta dZiven daraha anglo Del, medik san
pre kadi phuv.

18 Oda purano dzivipen, so siklilan tumare
dadendar, sas bi e chasna. No, dZanen, hoj
sanas cinde avri andral oda dZivipen a na sas vas
tumenge poCimen le somnakaha ani le rupoha -
so naslona -

19 ale le dragane (vzacne) Kristoskere rateha.
Ov, sar o bakroro bi e chiba the bi o binos,

20 sas pre oda imar anglal avrikidlo mek angle
oda, sar o Del kerda o svetos, ale sas sikado andro
posledna dzivesa prekal tumende.

21 prekal leste pacan andro Del, savo les uStada
andral o meriben a dina les e slava, hoj tumaro
pacaben the uZaripen te el andro Del.

22 No, te imar ZuZardan tumare jile oleha,
hoj kerenas oda, so phenel o c¢alipen a hoj
kamenas le phralen caCe kamibnaha, avke the
akana kamen jekh avres Zuze jileha.

23 Se ulilan (narodzindan pes) mek jekhvar —
na andral o semenos, so kirnol - ale andral o

semenos, so na kirnol: Andral o dzido the vecno
lav le Devleskero. o
24 Bo hin pisimen: “Savore manusa hine sar e

Car a cali lengeri slava hirii sar e carakeri kvitka.
E car sucila avri a lakeri kvitka pela tele,

25 ale o lav le Rajeskero achel pro furt.”

Oda lav hin o evanjelium, so pes tumenge
vakerda.

2

O dZido bar a o sentno narodos _ i
1 VaSoda odcChiven tumendar savori choli,
savore pletki, dojekh klamiSagos the zavist a ma

aven dujemujengere.

2 Sar o ¢havore, save mekc¢a akana ulile (pes
narodzinde), mangen tumenge o Zuzo duchovno
thud, hoj lestar te baron a te aven zachranimen,

3 te imar koStolindan oda, hoj o Raj hino lacho.

4 Aven ke leste, ko dZido Bar, saves o manusa
odchide, ale hin avrikidlo the igen vzacno anglo

Del.
5 The tumen, sar o dzide bara, den pes te

acthavel andro duchovno kher, hoj te aven o
sentno rasajipen a te anen o duchovne obeti, so
hin pre dzeka le Devleske prekal o JeZiS Kristus.

6 VaSoda hin pisimen andro Lav le Devleskero:
“Thovav pro Sion o hlavno bar, o avrikidlo the igen
vzacno bar; oda, ko andre leste pacal, na ladZala
pes.”

7 0da bar hino vzacno tumenge, save pacan,
ale olenge, save na pacan: “O bar, so odchide o
murara, achila pre stavba hlavno, 8 o bar, pre savo
pes demen, the e skala, pre savi peren.” Ola, save

na Sunen oda lav, peren pre oda bar, bo o Del

oda avke kamelas.
9 Ale tumen san o avrikidle manuSa, o
kraliSagos le rasajengero a o sentno narodos,

hoj te vakeren avri ola bare veci, so kerel o Del -
ov, ko tumen vi¢inda avri andral o kalipen andre
peskero igen Sukar svetlos.

10 Varekana na sanas narodos, no akana
san o manuSa le Devleskere; varekana na
prindZzarenas o lachipen le Devleskero, ale
akana les chudlan.

Te dZivel sar le Devleskere sluZobnika
11 Phralale mire, phenav tumenge sar olenge,

so nane khere kade pre phuv a save Ca pal
kadi phuv predzan: Zlikeren tumen le telesne
Zadoscendar, so pes maren la duSaha!

12 DzZiven miStes tumaro dZivipen maskar ola,
save na pacan — choc te pre tumende namiStes
vakeren sar pro Zivana — hoj te dikhen tumare
lache skutki a te laSaren le Devles andre oda
DZives, sar avela.

130 Raj kamel, hoj tumen te podden savorenge,
save hine acthade le manu$endar: Ci le kraliske
sar le nekbaredereske,

14 abo le vladarenge. Bo ov len bichavel te
marel olen, so namiStes keren, a te laSarel olen,
so keren miStes.

15 Bo kada hin oda, so o Del kamel: Te
keren o lachipen a oleha te phanden o muja
le nagodaver manuSenge, save na dZanen, So
vakeren.

16 DZiven sar o slobodne, ale ma zagaruven
tumaro nalachipen la slobodaha; dZiven sar o
sluhi le Devleskere.

17 Savoren den paciv: Le phralen kamen, le
Devlestar daran the le kralis den paciv.

Te zlidZal o pharipen sar o Raj

18 A tumen, o sluhi, podden tumen tumare
rajenge a Sunen len andre savoreste. Ale ma
podden tumen cCa le lachenge the le jileskerenge,
ale the le nalaChenge.

19 Bo o Del Zehninela oles, ko zlidZal o phar-
ipen vas oda, hoj kerel pal leskeri vola a cerpinel,
choc ni¢ nala¢ho na kerda.

20 Bo so hin olestar, hoj likeren avri, sar tumen
dukhaven, te tumen keren o bini? Ale te miStes
keren a the avke cerpinen bi e vina a likeren
avri, kada hin le Devleske pre dzeka. 21 Se pre
oda sanas le Devlestar vi¢inde, bo the o Jezis
cerpinelas vas tumenge a sikada tumenge sar te
dzivel, hoj te keren avke sar ov.

22 Qv soha (nikda) na kerda binos, ani o
klamisagos soha na sas andre leskero muj.

23 Sar les koSenas, na koSelas pale, a sar
cerpinelas, na daravelas avri, ale mukelas pes
pre oda, ko ¢acipnaha sudzinel.

24 Ov korkoro ligenda amare bini peskere
teloha pro kerestos, hoj te meras le binenge a
te dZivas le CaCipnaske. Prekal leskere rani san
avrisastarde.

25 Bo sanas sar o bakrore, save na dZanenas,
kaj dZan, ale akana san visarde ko Pastjeris the
ke Oda, savo pes starinel pal tumare dusi.

3

Pal o dZuvla the pal o mursa

1 Avke the tumen o dZuvla, podden tumen
tumare romenge. A te varesave lendar na pacan
le Devleskere laveske, anen len bi o lava pas o
Del, tumare dzZivipnaha,

2oleha, hoj on dikhena sar tumen dZiven ZuZes
the andre sentno dar.

3 Tumaro Sukariben te na el avruno, hoj
tumenge dena te kerel o bala pro Sere, figinena
pre tumende o somnakaj, abo urena tumen
andro barvale gada.

4 Ale tumaro Sukariben mi el andro jilo - o
andruno manus - kovlo the pokorno duchos, bo
ada hin, so achel pro furt a hin le Devleske pre
dzeka.

5> Bo kavke pes varekana Sukalarnas the o
sentna dzuvla, save pacCanas andro Del a pod-
denas pes peskere romenge,

6 sar e Sara, savi Sunelas le Abraham a
viCinelas les “rajeja”. Tumen san lakere Chaja
te keren o lachipen a na daran tumen nisostar.

7 The tumen o murSa: DZiven jekhetane tu-
mare romnenca avke, hoj te achaluven, hoj hine
slabeder. Presikaven lenge e paciv, hoj tumare

modlitbi ni¢ te na zaachavel, bo the on tumenca
jekhetane chudena le Devlestar o dzivipen.

Te likerel avri andro cerpisagos
8 Pro ostatkos: Mi el tumen savoren jekh
gondoliSagos, kamen le phralen, mi el tumenge
pharo jekh va$ aver, aven lachejileskere the
pokorna.
9 Ma den pale o nalacho le nalachipnaha abo
0 koSiben le koSibnaha, ale previsaren oda a

Zehninen, bo pre oda san vi¢imen, hoj te chuden
0 poZehnanje.

10 Bo hin pisimen:

“Oda, ko kamel, hoj les te el bachtalo dZivipen,

a kamel te dikhel o lache dZivesa, mi zlikerel
peskeri chib le nalachestar the peskere vusta, hoj

te na vakerel o klamisagos,

11 mi visarel pes le nalachestar a mi kerel o
lachipen a mi rodel o smirom andral calo jilo.

12 Bo le Rajeskere jakha dikhen pro
Cacipnaskere a leskere kana sunen pre lengero
mangipen, ale o Raj dZal pre ola dZene, save

keren namistes.” N
13 A ko tumenge kerela namisStes, te labona pal

o lachipen?
14 Ale choc te cerpindanas va$ o caclipen,
bachtale san. A ma daran tumen lendar, ani ma

izdran. . 5 _
15 Ale den le Kristus paciv sar le sentne Rajes

andre tumare jile. Aven furt pririchtimen te
odphenel sakoneske, ko tumendar phuclahas pal
oda, so uzaren andre tumaro jilo,

16 ale polokes a andro smirom. Mi el tumen
ZuZe jile, hoj pes te ladZzan ola dZene, save
namiStes vakeren pal tumaro pacivalo dZivipen

le Kristoha. , _ _
17 Bo te o Del kamlahas, hoj te cerpinas, ta

feder hin, hoj te cerpinen va$ o lacho sar vas o

nalacho. . _ _
18 Se the o Kristus jekhvar cerpinelas a

mula vaS o bini - o calipnaskero vaS o
nacaCipnaskere — hoj tumen te anel ko Del.

Sas murdardo telesnones, ale obdzZzidardo andro
Duchos,

19 a andre leste gela te vakerel le duchenge
andre bertena,

20 save Varekana na Sunenas, medik o Del
likerelas avri a uZarelas pre lende andro

dzivesa le Noachoskere, medik pes achavelas o
korabos. A gele andre Ca frima - oda hin ochto
dZene - a sas zachranimen prekal o parnii.

21 Oda panii sas angluno obrazis le bolipnaske.
No o bolipen na thovel amari mel pal o telos,
ale hin o mangipen ko Del va$ o ZuZo jilo. A
0 bolipen tumen akana zachraninel prekal ada,
hoj o JeZi$ ustila andral o meriben

22 3 gela andro nebos a hino pal e ¢aci (pravo)
sera le Devleske a hin leske poddine o anjela, o
autoriti the o zora.

4

Sar te dZivel o sentno dZivipen

1 Te o Kristus avke cerpinda va$ amenge
pro telos, ta the tumen pes zoralaren ajse
gondoliSagoha, bo oda, ko cerpinda pro telos,
preachila te kerel o binos.

2VaSoda, medik dZiven pre phuv, ma dziven
buter pal o manuseskere Zadosci, ale pal oda,
so kamel o Del.

3 Se imar dos dZivenas avke, sar dziven
0 bijedevleskere manusa. Nisostar tumen

na ladzanas, dzivenas andro nalache Zadosci,
macarenas tumen la molaha, mulatinenas, pije-

nas a sluzinenas le dZzungale modlenge.

4 A sar imar lenca oda na keren a na dZiven
avke rozmukles sar on, cudalinen pes oleske a

namiStes pal tumende vakeren.

> Ola manusa pes jekhvar achavena anglo Del,
savo hino pririchtimen te sudzinel le dZziden the

le mulen. o
6 Se vaSoda pes vakerelas o evanjelium the

le mulenge, hoj te en sudzimen pal oda, sar

dzivenas andro telos, ale te dziven andro
duchos avke, sar kamel o Del.

70 agor savoreske hino paSes. VaSoda aven
godaver the strizbe, hoj te aven pririchtimen pes

te modlinel. . _
8 Ale anglal savoreste, mi el tumen jekh ke aver

gar_o kamiben, bo o kamiben ucharel andre but
ini.

9 Presikaven e pacCiv jekh avreske, bi o du-
driSagos.

10 Sar o lache chulaja, saven o Del dina
vSelijake dari, sluZzinen jekh avreske, sako ole
duchovne daroha, so chudla.

11 Te vareko vakerel, mi vakerel sar o lava
le Devleskere; te vareko sluZzinel, mi kerel oda
andral e zor, so les del o Del, hoj te el andre
savoreste barardo o Del prekal o JeZi§ Kristus,
bo leske hin e slava the e zor pro furt. Amen.

Sar te cerpinel sar o Krestanos

12 Mire lache phralale, ma cudalinen tumen
la jagake, savi pre tumende avla, hoj tumen
te probalinel (skuSinel), sar te pes tumenge

achilahas vareso ¢udno. _ _ 5
13 Ale radisalon vaSoda, hoj cerpinen va$ o

Kristus, hoj te radisalon bares the akor, sar pes
sikavela leskeri slava.

14 Te tumenge keren ladz va$ le Kristoskero
nav, bachtale san, bo o Duchos la slavakero, o
Duchos le Devleskero, achel pre tumende.

15 Ale niiko tumendar te na cerpinel sar vrahos,
Zivanis abo zbujnikos, vaj sar oda, ko pes thovel
andre savoreste.

16 Ale te cerpinel vareko sar Krestanos, te na

pes ladzZal, ale mi bararel le Devles, hoj les hin

kada nav. .
17 Imar hin e ora, hoj o Del te chudel o

sudos peskere manuSendar. Ale te pes chudela
eSeb (perSo) amendar, savo ela o agor ole
dZenengero, save na Sunen o evanjelium le
Devleskero?

18 A sar hin pisimen:

“Te o manus, savo hino cacipnaskero, ca

ajci-ajci pes zachrariinela, kaj ela o binosno the

o0 bijedevleskero?”

19 VaSoda the ola dZene, save cerpinen avke,
sar kamel o Del, mi podden pes korkore le verne
Stvoriteliske a mi keren o lacho.

)

Olenge, save lidZan o zboros

1 Mangav, sar o starSi, le starSen maSkar
tumende - me, savo dikhlom le Kristoskero
cerpiSagos a som the o dedicCos ola slavake, so
pes sikavela:

2 LidZan o stados, so tumenge o Del difla. Na
vaSoda, hoj tumen andre oda vareko ispidel, ale
radiSagostar avke, sar tumendar kamel o Del; na
vas o love, ale vasSoda, hoj lenge kamen andral o
jile ¢aces te sluzinel.

3 Anii ma lidZzan olen, saven tumenge o Raj
dina, sar te ulanas lengere raja, ale aven prik-
lados le stadoske.

4 A sar pes sikavela o nekbareder Pastjeris,
chudena e slavno koruna, so Soha (niikda) na
kirnola.

5> Avke the o terneder: Podden tumen le
phurederenge a savore tumen podden jekh

avrenge. A uren tumen andre pokora, bo o Del
pro barikane dZal, ale le pokornen del peskero
lachipen (milost).

6 Podden tumen tel o zoralo vast le Devleskero,
hoj tumen te hazdel upre andre peskero Casos.

7Savore tumare pharipena chiven pre leste, bo
ov pes pal tumende starinel.

8 Aven pas$ e godi a ma soven! Bo oda, ko
pre tumende dZal, o beng, phirel upre tele sar
0 cholamen levos, savo rodel kas te chal.

9 Achaven tumen leske, aven zorale andro
paCaben a dZanen, hoj tumare phrala avrether
pal o svetos tiS predZan prekal ajse pharipena.

10 Te sikra cerpinena, o Del — savo presikavel
peskero lachipen (milost) andre savoreste a savo
amen andro JeZi$ Kristus vi¢inda andre peskeri

slava - korkoro tumen sastarela, zoralarela,
thovela pro zoralo zaklados a kerela, hoj te na
peren.

11 Leske e slava the e zor pro furt. Amen.

O posledna pozdravi

12 Ca sikra tumenge pisindom le Silasoha, saves
me lav sar pacivale phrales. Bo kamav tumen te
podhazdel andro pacaben a kamav te svedcinel,
hoj kada hin oda caco le Devleskero laChipen
(milost). Achen andre oda!

13 Miro ¢havo Marek, the e khangeri andro
Babilon™, tumenge bic¢havel o pozdravi.

14 Pozdravinen Sukares jekh avres le jilestar.
Smirom tumenge savorenge, save san andro
JeZis Kristus.

Amen.

* 513 E khangeri andro Rim

